Bæjarráð  Hveragerðisbæjar


Fundargerð 506. fundar


Ár 2009, fimmtudaginn 17. september  kl. 8:00 kom bæjarráð saman til fundar á skrifstofu bæjarins.

Mættir voru:  Guðmundur Þór Guðjónsson, Aldís Hafsteinsdóttir og Róbert Hlöðversson.
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. Samgönguráðuneytinu frá 31. ágúst 2009.


Í bréfinu er kynnt stjórnsýslukæra frá Diðrik Sæmundssyni og Ingileif Steinunni Kristjánsdóttur, Friðarstöðum á Hveragerðisbæ þar sem þau staðhæfa að Hveragerðisbær hafi ekki svarað erindi lögmanns þeirra frá 23. mars sl.

Bæjarráð telur einsýnt að hér sé um misskilning að ræða þar sem lögmaður kæranda hefur staðfest móttöku svarbréfs Hveragerðisbæjar.  Bæjarstjóra er falið að svara ráðuneytinu. 
 

1.2. SASS frá 3. september 2009.
Í bréfinu er boðað á ársþing Samtaka sunnlenskra sveitarfélaga sem haldið verður 15. og 16. október á Hornafirði. Hveragerðisbær á 5 fulltrúa á ársþinginu. 

Lagt fram til kynningar.
1.3. Matvælastofnun frá 4. september 2009.
Í bréfinu er kynnt að Matvælastofnun hefur óskað eftir að auglýsing um skilgreiningu línubrjótafjár í Árnessýslu verði felld úr gildi.
Lagt fram til kynningar. 
1.4. Landsambandi Slökkviliðs- og Sjúkraflutningamanna frá 11. september 2009.
Í bréfinu er óskað eftir styrk frá Hveragerðisbæ vegna Eldvarnarátaksins 2009 sem er eldvarnarfræðsla til grunnskólabarna og fjölskyldna þeirra.
Bæjarráð samþykkir styrk að upphæð kr. 20.000,-. 
1.5. Bjargráðasjóð frá 10. september 2009.
Í bréfinu er kynnt afgreiðsla Bjargráðasjóðs vegna umsóknar Hveragerðisbæjar um styrk vegna tjóna á götum, gangstéttum og kantsteinum af völdum jarðskjálftans. Bjargráðasjóður samþykkti styrk að upphæð kr. 30.844.095.-
Lagt fram til kynningar. Róbert lagði fram ósk um að fyrir næsta bæjarráðsfundi verði lagðar fram upplýsingar um greiðslur frá Viðlagatryggingu og stöðu framkvæmda.
1.6. Gagnaveitu Reykjavíkur frá 31. ágúst 2009.
Í bréfinu er kynnt ljósleiðaravæðing í Hveragerði en hún nær nú til um 303 heimila í Hveragerði sem þá geta nú sótt sér þjónustu um ljósleiðarann.  Um 29% heimila getur nú sótt um þessa tengingu en í bréfinu er einnig gerð grein fyrir áformum um uppbyggingu netsins til framtíðar.
Lagt fram til kynningar.

1.7. Reykjavíkurborgar frá 8. september 2009.
Í bréfinu er kynnt að Reykjavíkurborg hefur samþykkt að einn nemandi með lögheimili í Reykjavík fái að stunda nám í Grunnskóla Hveragerðis skólaárið 2009-2010.
Bæjarráð samþykkir erindið fyrir sitt leyti enda kemur fram í bréfi Reykjavíkurborgar að ef komi til aukakostnaðar vegna sérfræðiþjónustu verður samið um hann sérstaklega. 
2. Minnisblöð:

2.1. Frá bæjarstjóra vegna uppsögn á samningi við dýraeftirlitsmann frá 15. september 2009.

Í minnisblaðinu er lagt til að samningi við dýraeftirlitsmann verði sagt upp og starfið auglýst með því markmiði að fá til starfa dýraeftirlitsmann sem búsettur er í Hveragerði.
Tillagan samþykkt samhljóða.

2.2. Frá bæjarstjóra vegna væntrar þróunar nemendafjölda í leik- og grunnskóla frá 15. september 2009.

Í minnisblaðinu kemur fram vænt þróun nemendafjölda í leik- og grunnskólum Hveragerðis næstu fjögur ár.


Lagt fram til kynningar.

2.3. Frá félagsmálastjóra vegna atvinnuleysis og fjárhagsaðstoðar frá 14. september 2009.

Í minnisblaðinu koma fram upplýsingar um fjölda, aldur og kyn fjárhagsaðstoðarþega og fólks í atvinnuleit. 
Lagt fram til kynningar.

3. Fjárhagsleg málefni:

3.1. Samningur við Sérleyfisbíla Akureyrar um akstur milli Selfoss / Hveragerðis og Reykjavíkur.
Lagður fram samningur milli Árborgar og Hveragerðisbæjar við Sérleyfisbíla Akureyrar - Norðurleið hf um akstur milli Selfoss / Hveragerði og Reykjavíkur.

Bæjarráð samþykkir samninginn fyrir sitt leiti og felur bæjarstjóra að undirrita hann.  

4. Verkfundagerðir:

4.1. Gatnagerð Hveragerði 2009  frá 7. september  2009.



Fundargerðin samþykkt samhljóða. 

5. Fundargerðir til kynningar:

5.1. Stjórnar SASS frá 11. september 2009.

5.2. Stjórnar Skólaskrifstofu Suðurlands frá 10. september 2009.

5.3. Stjórnar Sorpstöðvar Suðurlands bs frá 11. september 2009.

5.4. Stjórnar Atvinnuþróunarfélags Suðurlands frá 2. september 2009.

5.5. Stjórnar Sambands íslenskra sveitarfélaga frá 28. ágúst 2009.
 

Fundargerð upp lesin og samþykkt. 

Fleira ekki gert og fundi slitið kl. 9:45

Guðmundur Þór Guðjónsson, (sign)



Róbert Hlöðversson,  (sign.)


Aldís Hafsteinsdóttir, (sign.)


Helga Kristjánsdóttir, (sign)

